
GOUVÈNÈ CUOMO ANONSE ETA NEW YORK PRAL ENTANTE AKSYON JIDISYÈ 
POU BLOKE RÈG ADMINISTRASYON TRUMP LAN KI OTORIZE AJANS FWAYE 

DAKÈY AK ADOPSYON YO POU YO FÈ DISKRIMINASYON KONT FANMI LGBTQ  
  

Cuomo: "Pwopozisyon Trump la pa sèlman diskriminatwa ak ba nou repiyans nan 
prensip nou yo — li san kè ak enbesil tou poutèt li t ap anpeche yon bann timoun 
jwenn yon fanmi ki renmen yo ak yon kote san danje pou yo rete. Si li mete règ sa 

a, n ap fè aksyon jidisyè pou rete li".  
  
  
"Yon fwa ankò administrasyon Trump la ap atake dwa ak pwoteksyon kominote LGBTQ 
a genyen nan di, fwa sa a nan pwopoze yon nouvo mezi ki t ap bay ajans fwaye dakèy 
ak adopsyon yo libète pou yo fè diskriminasyon baze sou oryantasyon seksyèl oswa 
idantite seksyèl.  
 
Pwopozisyon Trump la pa sèlman diskriminatwa ak ba nou repiyans nan prensip nou yo 
— li san kè ak enbesil tou poutèt li t ap anpeche yon bann timoun jwenn yon fanmi ki 
renmen yo ak yon kote san danje pou yo rete. Si li mete règ sa a, n ap fè aksyon jidisyè 
pou rete li.  
 
Kèlkeswa sa ki fèt nan Washington, Eta New York se epi l ap kontinye ye yon fanal 
egalite nan peyi sa a. Lwa sou Dwa Moun nou an (Human Rights Law) ak règleman nou 
yo sou adopsyon entèdi klèman diskriminasyon kont kominote LGBTQ a, sa gen ladan 
nan sa ki gen pou wè avèk adopsyon. M ankouraje tout Nouyòkè LGBTQ ki santi li se 
viktim diskriminasyon sa a pou li kontakte Divizyon Dwa Moun Eta a (State Division of 
Human Rights) pou yo ede li.  
  
Mesaj nou pou administrasyon Trump la senp: pa gen plas pou rayizans nan New York 
ni nan nasyon nou an, epi nou p ap kite pwopozisyon nosif sa a anpeche Nouyòkè 
LGBTQ yo pou yo vin paran oswa pou yo okipe timoun ki nan bezwen".  

